Deklarata e Budapestit
Evropa Qëndrore dhe ajo Jug-Lindore kanë nevojë për më shumë Vëmendje Pozitive!

Aktivistët në fushën e HIV-it u mblodhën në Budapest nga 24 - 27 Qershor 2011 për të prezantuar Rrjetin e vendeve me prevalencë të ulët të HIV-it në Evropën Qëndrore dhe atë Jug-Lindore (RrPU) dhe ranë dakord mbi rezolutën e mëposhtme:

Ne bëjmë thirrje për të tërhequr vëmendjen e komunitetit ndërkombëtar rreth kushteve serioze me të cilat përballemi për shkak të HIV-it në Evropën Qëndrore dhe atë Jug-Lindore. Vitet në vazhdim do të jenë vendimtare për Shqipërinë, Bosnjën dhe Hercegovinën, Bullgarinë, Kroacinë, Qipron, Republikën Çeke, Greqinë, Hungarinë, Kosovën, Maqedoninë, Malin e Zi, Rumaninë, Serbinë, Sllovakinë, Slloveninë dhe Turqinë. Vëmendja juaj tani do të mbështesë përpjekjet tona për të shmangur një situatë më të rrezikshme në të ardhmen.
Ndryshe nga vendet e Evropës Jug-Veriore me prevalencë të lartë epidemike të HIV-it apo atyre Perëndimore me situatë epidemike më të qëndrueshme, epidemia e HIV-it në vendet tona është me prevalencë të ulët. Pavarësisht kësaj, mund të jetë vdekjeprurëse.
Duke patur një numër të pakët personash që jetojnë me HIV, më pak mbështetje dhe më pak staf mjekësor të specializuar, kapacitetet për t’iu përgjigjur HIV-it në vendet tona janë të pakta. Duke pasur më pak ndikim të përgjithshëm social, perceptimi i nevojës për një përgjigje bëhet më pak urgjente.
Qeveritë tona në nivel kombëtar si dhe popullata e përgjithshme, akoma nuk e shohin HIV-in si një problem kryesor.

Megjithatë, ne përballemi me të njëjtat pengesa sikundër homologët tanë në vendet me prevalencë të lartë të HIV-it, përfshirë këtu dhunimin e të drejtave të njeriut, probleme me aksesin e trajtimit si dhe problemet psiko-sociale të cilat ndikojnë në të gjitha aspektet e jetëve tona.
Aspektet më thelbësore,  kërcënuese për jetën siç janë mungesa e medikamenteve - pakësimi i menjëhershëm i trajtimit apo diagnostikimeve – janë bërë të zakonshme kudo në gjithë Evropën Qëndrore dhe atë Jug-Lindore. Në këtë situatë urgjente ne kemi nevojë për ndërhyrje të koordinuara kombëtare, rajonale dhe ndërkombëtare për të parandaluar mungesën e medikamenteve dhe diagnostikimeve, të cilat shkaktojnë ndërprerje të rrezikshme të trajtimit dhe minojnë besimin që personat HIVpozitiv kanë ndaj ofruesve të shërbimit shëndetësor dhe sistemit shëndetësor.
Ndërsa shumë prej vendeve tona kanë përfituar nga mbështetja e Fondit Global për të Luftuar HIV/AIDS-in, Tuberkulozin dhe Malarjen (GFATM), vetëm disa prej vendeve në rajonin tonë kanë zbatuar strategji kombëtare të koordinuara dhe efektive. Perdja e Hekurt dhe luftrat e mëparshme në Evropën Jug-Lindore na kanë lënë  në varfëri dhe të izoluar. Kriza e tanishme ekonomike i ka përkeqësuar gjërat.
Mangësia në ndërmarrjen e veprimeve tani rrezikon të përshkallëzojë epideminë, duke rezultuar në kosto më të larta – si në dëmin që i shkaktohet personit, ashtu edhe në rritjen e barrës së detyrimeve që do të ketë sistemi shëndetësor.
Çdo vend me prevalencë të lartë të HIV-it ka qenë vend me prevalencë të ulët të tij. Nëpërmjet mbështetjes ndërkombëtare dhe rritjes së shkallës së koordinimit duke përdorur strategji të provuara tashmë parandaluese dhe trajtuese, ne mund të shmangim situata me numër të lartë vdekjesh dhe me prevalencë të lartë në pjesë të tjera të botës.

Duke punuar së bashku, ne besojmë se mund të sjellim më shumë vëmendje pozitive ndaj kushteve serioze që HIV-i parashtron në rajonin tonë. Nëpërmjet mbështetjes së dyanshme, ndarjes së informacionit, rritjes së kapaciteteve njerëzore dhe koordinimit të aktiviteteve, ne shpresojmë të kapërcejmë pengesat për të pasur një trajtim dhe kujdes cilësor, gjithpërfshirës dhe programe parandaluese të bazuara në evidenca si dhe reforma të suksesshme legjislative, të cilat kanë shqetësuar rajonin tonë për një kohë të gjatë. Me mbështetjen tuaj, Rrjeti i vendeve me Prevalencë të Ulët të HIV-it mund të sjellë ndryshime për personat që përballen me HIV-in në Evropën Qëndrore dhe atë Jug-Lindore.
Ja cilat janë dhe çështjet kryesore që na interesojnë:
Edhe pse bota ka gati 30 vjet që është përballur me HIV-in, në shumë prej vendeve tona shihet si diçka e re. Ka akoma shumë punë për tu bërë, jo vetëm për të siguruar trajtimin që shpëton jetë, por gjithashtu të përmirësojnë gjithë programet kombëtare që trajtojnë të gjitha çështjet e HIV-it.
Në shumicën e vendeve tona shërbimet për personat që jetojnë me HIV dhe për grupet më vulnerabël ndaj infeksionit HIV, janë të pa zhvilluara dhe nën standartin e shumë prej vendeve Evropiane. Koordinimi kombëtar ndodh rallë dhe ndërgjegjësimi i popullatës është shumë i ulët – gjë që përbën rrezik për të.
Shoqëria jonë civile, e pazhvilluar si pasojë e regjimit totalitar, ka nevojë për fuqizim, forcim dhe ç’është më e rëndësishme – financim. Kushtet e varfëra që lidhen me HIV-in tek ne janë tregues të problemeve të thella dhe të përgjithshme për shumicën e sistemeve tona shëndetësore.

Për këto arsye, ne i bëjmë thirrje qeverive dhe partnerëve kyç në fushën e HIV-it në secilin prej vendeve tona, organizatave ndërkombëtare të angazhuara për përballimin e HIV-it, industrive farmaceutike dhe atyre diagnostikuese, si dhe personave që përballen dhe luftojnë me HIV-in çdo ditë nëpër botë, të rishikojnë dhe rifokusojnë vëmendjen e tyre në çështje të HIV-it në Evropën Qëndrore dhe atë Jug-Lindore. Ne kërkojmë që ju të punoni me ne për të përballuar dhe kapërcyer këto probleme të përbashkëta që na shqetësojnë.
Trajtimi dhe kujdesi
Mungesa e medikamenteve, pa të cilat jeta jonë është në rrezik, dhe mungesa e testimeve diagnostikuese janë kthyer në probleme të zakonshme në gjithë Evropën Qëndrore dhe atë Jug-Lindore.
Personat që jetojnë me HIV shpesh futen në trajtim pa një monitorim të duhur. Shumë vende kanë mungesë të trajtimeve me terapi të kombinuara të nivelit të dytë, që janë të rëndësishme për trajtimin e personave që jetojnë me HIV. Medikamentet e liçensuara janë të vështira të përballohen financiarisht, duke marrë parasysh numrin e madh të vendeve që kanë nevojë për to në rajon dhe numrin relativisht të ulët të personave që jetojnë me HIV në këto vende.
Në çdo vend në Evropën Qëndrore dhe atë Jug-Lindore, më e pakta që mund të bëjmë është të jemi të përkushtuar për të arritur minimumin e standartit të trajtimit dhe kujdesit për personat që jetojnë me HIV. Ne do të punojmë duke bashkuar forcat për tu siguruar se qeveritë dhe partnerët e tjerë janë të angazhuar dhe vëmendja e tyre është përkushtuar për të rritur cilësinë e kujdesit mjekësor dhe social për të gjithë personat e prekur nga HIV-i. Trajtimi dhe diagnostikimi cilësor sigurojnë kujdesin më të mirë për personat që jetojnë me HIV, si dhe ofrojnë përfitimet e trajtimit si ndërhyrje parandaluese.
Standartet e një kujdesi të mirë përfshijnë vazhdimësinë e qasjes dhe ofrimit të kujdesit shëndetësor dhe atij social për pesonat që jetojnë me HIV dhe ata të cilët përkujdesen për ta.

Ne kërkojmë:

· Veprime të përqëndruara kombëtare, rajonale dhe ndërkombëtare për ti dhënë fund mungesës së medikamenteve.

· Pamvarësisht nga sistemi i pagesave dhe egzistencës së legjislacioneve kombëtare mbi prokurimet, qeveritë duhet të bëjnë më të mirën që munden për të siguruar vazhdimësinë dhe qëndrueshmërinë e aksesit të trajtimit dhe diagnostikimit, përfshirë këtu terapinë e kombinuar të nivelit të parë dhe të dytë, formulimet dhe dozat pediatrike për të sapo lindurit, trajtimin për infeksionet oportune, si dhe infeksionet që nuk lidhen me HIV-in, si dhe testet kryesore (përfshirë CD4, ngarkesën virale dhe testet e rezistencës). Kjo gjë siguron kujdesin më të mirë për pesonat që jetojnë me HIV dhe mundëson reduktimin e transmetimit të HIV-it me rrugë seksuale.
· Adaptimin dhe përdorimin universal të udhëzuesave kombëtarë të trajtimit përfshirë këtu edhe Parandalimin e Transmetimit nga Nëna tek Fëmija  si dhe udhëzuesit pediatrikë.
· Trajtimi të jetë i disponueshëm për të gjithë ata që kanë nevojë, duke pasur kujdes të veçantë për personat e burgosur apo që jetojnë në institucione.
· Për të gjithë ofruesit e shërbimit duhet të sigurohet të punojnë në një ambient mbështetës, tu ofrohen trajnime cilësore, si dhe edukim shëndetësor i vazhdueshëm, përfshirë këtu etikën dhe komunikimin.
· Pesonat që jetojnë me HIV duhet të kenë akses të programeve të informimit dhe edukimit në lidhje me trajtimin dhe këshillimin mbi efektet anësore, ushqyerjen, etj.
· Akses dhe qëndrueshmëri të shërbimeve mbështetëse për personat që jetojnë me HIV, përfshirë këtu grupet e mbështetjes, ndihmës sociale dhe ligjore, kujdesit në shtëpi, shërbimet paliative dhe ato strehuese.

· Kompanitë farmaceutike duhet të bashkëpunojnë me aktivistët, qeveritë dhe agjencitë regulluese të bëjnë të mundur aksesin më të mirë të trajtimit dhe diagnostikimit, përfshirë regjistrimin rajonal të medikamenteve në venden që nuk janë pjesë e BE.
Politikat dhe legjislacioni
Në shumë prej vendeve tona, institucionet ligjore kanë nevojë për modernizim. Në shumë vende strukturat kryesore ligjore zgjidhin dhe i kanë të padiskutueshme çështjet e lidhura me stigmën dhe diskriminimin. Kriminalizimi i transmetimit të HIV-it mbetet një fakt apo një kërcënim. Diskutimet e hapura mbi HIV-in janë akoma tabu. Në këto kushte ata që janë më vulnerabël ndaj HIV-it kanë më pak të ngjarë të kërkojnë të bëjnë testimin për HIV dhe të informohen në lidhje me statusin e tyre të HIV-it, si dhe njëkohësisht personat që jetojnë me HIV, ka më pak të ngjarë të kërkojnë kujdes mjekësor.
Ne jemi të përkushtuar në zbatimin e plotë të standardeve më të larta Evropiane për të drejtat e njeriut si dhe të gjitha deklaratat ndërkombëtare të lidhura me HIV-in. Të gjithë së bashku, do të punojmë të fuqizojmë grupet më vulnerabël ndaj HIV-it, të identifikojmë mangësitë në legjislacion dhe të mbledhim të dhëna dhe fakte mbështetëse për të ndihmuar formimin e politikave dhe legjislacioneve kombëtare. Të gjithë së bashku, do të luftojmë për politika dhe legjislacione kombëtare dhe rajonale që inkurajojnë një përgjigje më efektive ndaj HIV-it si dhe respektojnë rolin dhe dinjitetin e personave që jetojnë me HIV.
Ne kërkojmë:
· Të gjitha përgjigjet kombëtare ndaj HIV-it të jenë multi-sektoriale dhe të koordinuara në mënyrë efektive nga qeveria qëndrore, me pjesëmarrjen aktive dhe kuptimplotë të shoqërisë civile, komunitetit dhe personave që jetojnë me HIV në të gjitha nivelet e vendimmarrjes dhe hartimit të politikave.
· Zbatimi i legjislacioneve efektive anti-diskriminuese, të cilat konsiderojnë si të paligjshëm diskriminimin  bazuar në statusin e HIV-it.
· Të gjitha grupet më vulnerabël ndaj HIV-it të jenë të çliruar nga kërcënimi i dënimit/penalizimit dhe kriminalizimit.
· Mbrojtje ligjore për të gjitha programet e parandalimit.

· Mbrojtje për të drejtat e njeriut të personave që jetojnë me HIV në të gjitha fushat e parandalimit, trajtimit dhe kujdesit.

Parandalimi dhe testimi
Shkalla e testimeve të HIV-it në Evropën Qëndrore dhe atë Jug-Lindore është ndër më të ultat në Evropë. Disa prej qeverive tona dekurajojnë testimin për HIV dhe nuk financojnë mjaftueshëm programet e testimit për HIV për të bërë që shkalla e përhapjes së HIV-it të duket më e ulët. Për shkak të këtyre politikave, shpesh personat HIV pozitivë diagnostikohen shumë vonë me infeksionin e tyre oportun të parë dhe me sistemin imun të rrezikuar në mënyrë të panevojshme.

Për fushatat e parandalimit të HIV-it, shpenzohet vetëm minimumi i burimeve të vëna në dispozicion nga qeveria. Shpesh këto mesazhe të dhëna janë jo efektive, të vjetëruara dhe jo të fokusuara për të arritur popullatat e grupeve më vulnerabël ndaj infeksionit HIV. Për shumicën e popullatave të vendeve tona, HIV-i akoma shihet si vdekjeprurës, i pamenaxhueshëm, i pandalueshëm dhe i huaj, ashtu sikundër ishte në vendet e tjera në kohët e hershme të zbulimit të tij.
Në lidhje me IST bëhet shumë pak edukim.

Ne angazhohemi të adresojmë programet e parandalimit që kanë të bëjnë me HIV-in dhe të mbrojmë ata që janë më vulnerabël ndaj infeksionit HIV. Ne do të punojmë duke bashkërenduar përpjekjet në mënyrë që të transmetojmë mesazhe të përshtatshme dhe të drejtuara grupit përkatës (targetuara) të cilat rezultojnë në aktivitete bashkëpunuese me ato të shëndetit publik. Ne do të promovojmë programe të testimit më të arritshme, me ngarkesë të pakët pune dhe të përhapura kudo për të bërë të mundur identifikimin e personave që jetojnë me HIV në stadet e hershme të infeksionit dhe jo në ato të vona.
Ne kërkojmë:
· Personat që jetojnë me HIV të luajnë një rol aktiv në hartimin e të gjitha programeve parandaluese.

· Akses të informacionit për të gjithë, përfshirë dhe duke mos paragjykuar edukimin efektiv seksual dhe atë shëndetësor, si dhe fushata mediatike të mirë adresuara. Të përfshijnë mesazhin tepër të rëndësishëm se: Mostrajtimi i IST-ve rrit rrezikun e transmetimit të HIV-it.

· Të fokusohemi në edukimin në lidhje me rrezikun, parandalimin dhe testimin për ata më të prekur nga Infeksioni HIV.

· Të mbështesim organizatat e shoqërisë civile gjatë zbatimit të programeve të tyre të parandalimit.
· Të sigurojmë këshillim dhe testim anonim dhe vullnetar të ofruar pa kosto për individët.
· Trajtimi për IST të jetë gjithmonë i disponueshëm.
· Pasje e aksesit për mjete parandaluese, përfshirë prezervativin, prezervativin femëror, lubrifikantët dhe mikrobicide për ata më vulnerabël ndaj HIV-it, përfshirë edhe të burgosurit.
Popullatat kryesore: Ne jemi meshkuj homoseksualë dhe meshkuj të tjerë që kryejnë seks me meshkuj, femra, përdorues të drogave me injektim, punonjës të seksit komercial dhe partnerët e tyre, të burgosur, migrantë dhe minoritetet etnike.
Personat që janë më të prekur nga problematika e HIV-it në mënyrë tipike janë ata që janë më të përfshirë në aktivitetet mbi HIV-in. Në rajonin tonë ka numër të vogël rastesh, stigmë të madhe dhe institucione lokale të papërgjegjshme, që përbëjnë pengesat kryesore për personat që jetojnë me HIV dhe ata të prekur prej infeksionit HIV për tu përfshirë në aktivitetet mbi çështjet e HIV-it. Për një përgjigje efektive ndaj HIV-it në Evropën Qëndrore dhe atë Jug-Lindore është e rëndësishme tu krijojmë mundësinë personave si ne, të afektuar nga HIV-i, të jenë më të dukshëm dhe më të fuqizuar për të qenë aktivë në komunitetet tona dhe në të gjithë rajonin.
Ne kërkojmë:
· Të inkurajojmë personat që jetojnë me HIV të marrin më shumë përgjegjësi për jetët e tyre, nëpërmjet vetë-edukimit, të qënurit të hapur ndaj trajnimeve dhe çështjeve të advokacisë, rritjes së mbështetjes dhe bashkëpunimit së dyanshëm.

· Të mbështesim rrjetin dhe lidhjet me njëri-tjetrin, trajnimet dhe rritjen e kapaciteteve ndër personat që jetojnë me HIV dhe ata më shumë vulnerabël ndaj HIV-it në rajonin tonë.

· Të inkurajojmë personat që jetojnë me HIV të luajnë rol udhëheqës kuptimplotë dhe të dukshme në të gjitha aktivitetet e HIV-it në lokalitetet tona dhe në rajon.
· Të ndërtojmë bashkëpunime dinamik ndërmjet këtyre popullatave kryesore dhe partnerëve të tjerë në çështjet e HIV-it në komunitetet tona dhe në të gjithë rajonin tonë.
Meshkujt homoseksualë dhe të tjerë meshkuj që kryejnë seks me meshkuj
Në shumicën e vendeve tona meshkujt homoseksualë dhe të tjerë që kryejnë seks me meshkuj përbëjnë popullatën më të infektuar. Megjithëse të dhënat zyrtare akoma tregojnë prevalencë të ulët në vendet tona, projekte pilote për testimin tregojnë përqëndrim të epidemisë.
Diskriminimi dhe intoleranca kundrejt popullatës lesbige, homoseksuale dhe transgendër janë shumë të larta në rajonin tonë. Fituesit e maratonës sonë ndalohen apo kërcënohen dhe ndonjëherë sulmohen nga grupet ekstremiste të linjës së drejtë.

Ne kërkojmë:
· Qeveritë tona të financojnë dhe mbështesin zbatimin e shërbimeve komunitare të këshillimit dhe testimit për meshkujt që kryejnë seks me meshkuj dhe të identifikojnë prevalencën e vërtetë të HIV-it në këto popullata kyçe.

· Organizatat LGBT të vendosin në axhendën e tyre HIV-in apo të rrisin dhe të regullojnë programet egzistuese të parandalimit sipas evidencave dhe të dhënave më të fundit të disponueshme dhe shkencore.
Femrat
Femrat, për shkak të vulnerabilitetit të lartë ndaj HIV-it dhe nevojës për shërbime të specializuara, siç janë programet e hartuara për parandalimin e transmetimit nga nëna tek fëmija, kërkojnë vëmendje të veçantë kur hartohen strategjitë për parandalim të drejtuara atyre.
Ne kërkojmë:

· Qeveritë tona të adresojnë ndërprerjen midis vulnerabilitetit ndaj HIV-it, pabarazisë gjinore dhe dhunës ndaj grave dhe vajzave.

· Të drejtat seksuale dhe ajo e shëndetit riprodhues të përshkruhen në ligje.

· Vetë-vendosje për gratë shtatzëna për të bërë një zgjedhje të informuar nëse do të duan të testohen për HIV dhe nëse rezultojnë HIV pozitive të vendosin nëse do të duan ta mbajnë fëmijën e tyre.
· Abortin si një zgjedhje.
· Programe efektive për parandalimin e transmetimit nga nëna tek fëmija.

· Qeverië të luftojnë dhunën ndaj grave dhe trafikimin seksual të tyre.

Përdoruesit e drogave me injektim
Megjithëse prevalenca e HIV ndër përdoruesit e drogave me injektim në rajonin tonë është shumë më e ulët se në Evropën Veri-Lindore, përdorimi i drogave kriminalizohet në shumë prej vendeve tona dhe përdoruesit e drogave me injektim janë tepër të marxhinalizuar, si nga shoqëria ashtu edhe nga ofruesit e shërbimeve shëndetësore.

Ne kërkojmë:
· Decentralizimin e përdorimit të drogave. Ligjet ndëshkuese mbi përdorimin e drogave janë pengesa më e madhe ndaj përgjigjeve efektive parandaluese.

· Integrimin e shërbimeve të ndjeshme ndaj çështjeve të përkatësisë gjinore për femrat që përdorin drog me injektim në programet e reduktimit të dëmit.
· Qeveritë tona të promovojnë aksesin ndaj programeve efektive të reduktimit të dëmit, përfshirë edhe ato të trajtimit të opioideve me terapi zëvendësuese dhe shkëmbimin e shiringave/ageve, si dhe atje ku tashmë janë ngritur të bëhet shtrirja më e gjerë e tyre, veçanërisht për ata që janë në burgje apo institucione.
· Qeveritë tona të zvogëlojnë diskriminimin në lidhje me aksesin e trajtimit për HIV dhe hepatit C për përdoruesit e drogave me injektim, atje ku egzistojnë këto regulla.

Migrantët dhe minoritetet etnike
Migrantët dhe minoritete etnike, përfshirë komunitetin Rom, kanë vuajtur për kohë të gjatë nga diskriminimi në rajonin tonë. Disa nga vendet tona akoma kanë rregullore specifike për rastet e lidhura me HIV-in dhe marrjen e vizave/lejës për qëndrim të përkohshëm dhe procesit të deportimit.

Ne kërkojmë:

· Qeveritë tona duhet të përqëndrojnë burimet dhe përpjekjet e tyre për të ofruar informacion dhe shërbime për migrantët dhe minoritetet etnike, dhe ti mbrojnë ndaj diskriminimit të tyre nëpërmjet edukimit të publikut, si dhe të zbatojnë dhe fusin në fuqi ligje kundër diskriminimit.
· Qeveritë tona të ndryshojnë legjislacionet diskriminuese në lidhje me politikat e testimit dhe aplikimit për viza dhe lejë qëndrimi të përkohshme, të cilat përjashtojnë personat që jetojnë me HIV.
· Qeveritë tona të ofrojnë shërbime të testimit, trajtimit dhe monitorimit për personat që nuk janë qytetarë të vendit.

Punonjësit komercialë të seksit
Punonjësit komercialë të seksit nuk janë vetëm viktima të stigmës dhe diskriminimit. Në disa vende të rajonit tonë ata përballen me ligje ndëshkuese dhe shpesh janë viktima të krimeve me bazë urrejtjen.
Ne kërkojmë:

· Qeveritë tona të mos ndëshkojnë dhe të mos kriminalizojnë seksin komercial dhe të ofrojnë akses ndaj informacionit, shërbimeve dhe programeve të parandalimit për punonjësit komercialë të seksit dhe klientët e tyre.

Ne jemi njerëzit më të kërcënuar nga HIV në këto rajone. Ju lutemi na ofroni mbështetjen tuaj ndërkohë që ne zhvillojmë/ndërtojmë RrPU, Rrjetin e vendeve me Prevalencë të Ulët në Evropën Qëndrore dhe atë Jug-Lindore.

Firmosni këtë deklaratë dhe promovojeni atë ndër kolegët tuaj si brënda ashtu edhe jashtë Evropës Qëndrore dhe asaj Jug-Lindore. Veprimet tuaja do të na ndihmojnë tashmë të tërheqim vëmendjen ndaj kushteve kritike me të cilat përballemi në rajonet tona.
Iniciativa për krijimin e RrPU-së erdhi nga programi i HIV/AIDS i TASZ, Unioni Hungarez për të Drejtat Civile. Lindje Lindje: Partneriteti Përtej Kufijve, një program i Fondacionit të Shoqërisë së Hapur, i cili mundësoi dhënien e fondeve për takimin e Budapestit dhe krijimin e faqes së internetit të RrPU-së (www.nelp-hiv.org) me mbështetje të mëtejshme nga EATG, Grupi Evropian për Trajtimin e AIDS-it dhe Partneritetit Ndërkombëtar për HIV-in.
Hapat në të ardhmen për RrPU
EATG do të mbajë takimin e radhës për RrPU-në në Beograd në 10-11 Tetor 2011, disa ditë para Konferencës së Beogradit e Shoqatës Evropiane të Klinicistëve për AIDS-in (ShEKA). Fokusi i takimit të RrPU-së do të jetë për mungesën e trajtimit dhe diagnostikimeve, zhvillimin e rrjetit të brendshëm dhe mbështetjen nga jashtë. RrPU do të jetë aktive në konferencën e ShEKA-s, duke marrë pjesë në një konferencë shtypi me kërkesën për mbështetje.
Nëse ju do të dëshironit ti bashkoheni apo mbështesni RrPU-në ju lutemi na kontaktoni në adresën elektronike contact@nelp-hiv.org
